
Regordende a siu Fidénsi

f Gianteris in Elini, amus donadu s’urtimu
saludu a siu Fidénsiu. Teniat 77 annos.
Diabéticu dae meda, is cunditziones suas si
sunt agravadas de suncunas e, mancari su

ricoveru, non nche dd’at fata.

A

Biviat solu, peri si esseret tzegu pro more
de sa maladia, ma in berteru no est istadu
mai totu solu: is familiares, e prus che totu
is sorres, ognunu a manera sua, no dd’ant
fatu mancare s'amparu issoro, mancari issu
non esseret avesu meda a pedire agiudu.
Teniat unu caratere forte, a bortas podiat
parrere  presumidu, ma chie ddu
connoschiat ischiat ca fiat rispetosu, cun
chie ddu rispetaiat, e semper cortesu
alleghende e in su modu.

A giovanu aiat fatu su pastore, peri in su
monte de Arthana, a cumone cun thiu
Bruno Orru. Connoschiat cada ungrone de
su Gennargentu e fiat istimadu e bene bofiu
de totu is cussorgiales. Aiat fatu peri
i i s'emigratzione in Germania, traballende in

s Tl B is fabricas tra Mainz e Francoforte. Torradu
a Sardigna aiat sighidu a traballare comente ruspista e gruista.

In Elini fiat una preséntzia fitiana. Belle ogna die si faghiat a pee su tretu de caminu de domo sua a
su barri de Corrias, cun su baculi in manu e sa giancheta colore de arangiu. Mi capitaiat medas bias
de mi firmare pro ddi donare unu passagiu in machina e issu atzataiat cun praghere, fortzis prus che
totu pro iscambiare duos faeddos chi non pro comodidade. Dd’agraiat a allegare e a contare istorias
antigas. Mi subéngio ca una die m'aiat contadu totu su fatu de sa briga famada tra Elini e Seui pro sa
Madonna de su Cramu: nde faeddaiat subenendesi numenes e particolares, comente chi esseret
alleghende de fatos capitados sa die a in antis e non unu seculu prima. Mi domandaiat semper de
novas de su traballu, de pipiu, de sa familia e de babbu.

Sa crésia de Santu Gavinu, sa die de s'interru, fiat prena de gente, su prus de Elini, ma peri
irbonesos e arthanesos. Don Ignazio Ferreli dd’at fatu una bella missa. At naradu ca Fidenzio fiat
tzurpu, eja, ma ischiat bene cale fiat su caminu suo, meda prus de is chi bient ma non ischint acanta
sunt andende. At allegadu de su baculu puru, chi non ddi serbiat pro no imbrunconare ebbia, ma
peri pro si poderare: unu simbulu, at ispiegadu, de comente totus in sa vida tenimus bisongiu de unu
ponteddu e de un’agiudu.

Don Ignazio at concruidu sa missa subenende peri sa bellesa de su numene suo, Fidenzio, chi in
latinu bolet narrere “fidadu, fiduciosu”: unu nimene santu e impintu pro issu. Finas a s'urtimu, tziu
Fidenzio at afrontadu sa vida cun dignidade e fide, sena s'arréndere mai.



In ricordo di zio Fidenzio

Nei giorni scorsi, a Elini, abbiamo salutato per 1’ultima volta zio Fidenzio Fois, scomparso all’eta di 77 anni.
Diabetico da lungo tempo, le sue condizioni si erano aggravate negli ultimi giorni, rendendo necessario il
ricovero. Purtroppo, nonostante le cure, non ce I’ha fatta.

Viveva da solo, nonostante la cecita causata dalla malattia, ma non ¢ mai stato davvero solo: i familiari, e in
particolare le sorelle, non hanno mai fatto mancare il loro sostegno, ognuno a modo proprio, anche se lui era
spesso restio a chiedere aiuto. Aveva un carattere forte, apparentemente superbo, ma chi lo conosceva sapeva
bene quanto fosse rispettoso con chi lo rispettava, sempre educato nel linguaggio e nei modi.

Da giovane aveva fatto il pastore anche sulle montagne di Arzana, a mezzadria Bruno Orru. Conosceva ogni
angolo del Gennargentu arzanese ed era stimato da tutti i pastori della zona. Conobbe anche ’esperienza
dell’emigrazione, lavorando per un periodo in fabbrica Germania, tra Mainz e Francoforte. Rientrato in
Sardegna, continuo a lavorare come operatore meccanico, specializzandosi nella guida di gru e ruspe.

A Elini era una presenza quotidiana. Lo si vedeva spesso percorrere, con il suo bastone e il gilet
catarifrangente, il tratto di strada da casa sua al bar di Corrias. Mi capitava spesso di fermarmi per offrirgli
un passaggio: accettava volentieri, forse piu per scambiare due parole che per comodita. Amava parlare e
raccontare. Ricordo che una volta mi racconto per filo e per segno tutta la vicenda della famosa lite tra Elini
¢ Seui per la Madonna del Carmine: ne parlava con una tale dovizia di particolari, nomi ¢ dettagli, che
sembrava raccontasse qualcosa accaduto ieri, € non fatti di quasi un secolo fa. Mi chiedeva sempre del
lavoro, del bambino, della famiglia ¢ di mio padre. Amava parlare e raccontare. Ricordo che mi racconto
tutta la vicenda della lite tra Elini e Seui per la Madonna del Carmine.

La chiesa, il giorno del funerale, era piena. Sono venuti in tanti, da Elini, Arzana, [lbono. Don Ignazio Ferreli
ha celebrato la messa con parole profonde. Ha detto che Fidenzio era cieco, si, ma sapeva bene qual era il
suo cammino, piu di tanti che vedono ma non sanno dove stanno andando. Ha parlato anche del bastone, che
non serviva solo per evitare gli ostacoli, ma anche per reggersi: un simbolo, ha spiegato, del sostegno di cui
tutti abbiamo bisogno.

Don Ignazio ha concluso ricordando la bellezza del nome “Fidenzio”, che deriva dal latino Fidentius e
significa “fiducioso”. Un nome che, davvero, gli calzava a pennello. Fino all’ultimo, zio Fidenzio ha
affrontato la vita con dignita e fiducia, senza mai arrendersi.



